
 

ᐃᐧᑕᒪᑫᐃᐧᐣ ᑭᐦᑭᓇᐧᒋᒋᑫᐃᐧᐣ ᒥᓇ ᒋᐸᑭᑎᓂᑲᑌᐠ ᑎᐸᐦᐃᑫᐃᐧᐣ ᑕᐱᐡᑯᐨ ᑲᐱᑎᑲᒋᑲᑌᐠ ᐅᓇᑯᓂᑫᐃᐧᑲᒥᑯᐠ (ᑲᔭᑲᓭᑲᐠ 
ᒧᐡᑭᓀᐱᐦᐃᑫᐃᐧᐣ 

‘ᑲᓇᑕ ᐅᑭᒪᐃᐧᐣ ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐣ ᑎᐸᐦᐃᑫᐃᐧᐣ1 
ᑭᐦᑭᐱᑎᑲᓂᑯᓇᐸᐣ ᓇ ᐅᒪ ‘ᑲᓇᑕ ᐅᑭᒪᐃᐧᐣ ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐠ’ ᑭᐡᐱᐣ ᐁᐦᐊ ᓇᑯᑕᒪᐣ, 
ᑭᐸᑯᓭᓂᒥᑯ ᐸᔦᑕᐠ ᐅᐁᐧ ᐃᐧᑕᒪᑫᐃᐧᐣ ᒋᐊᔭᒥᑐᔭᐣ ᑕᐱᓀᑲ ᑕᐅᒋᓀᓯᑕᒥᓭ ᑭᑐᓇᑯᓂᑫᐃᐧ 

ᑭᐦᑭᑫᓂᒥᑯᐃᐧᐣ ᑭᐃᐧᒋᐦᐃᑯᐃᐧᓂᐠ. 
 

ᐁᑲᐧ ᐊᔕᔾ ᑫᑲᐟ ᑎᐸᐦᐃᑫᐃᐧᐣ ᑌᐱᓂᑲᑌ ᑲᑭᐃᔑᓭᐊᐧᐨ ᐊᐃᐧᔭᐠ ᑐᑲᐣ 
ᑲᑭᒪᒋᑐᑕᐊᐧᑲᓄᐊᐧᐨ ᒥᓇ ᐅᒪᒥᑎᓀᐣᒋᑲᓂᐊᐧᐠ, ᑲᑭᒪᒋᓇᑲᓄᐊᐧᐨ, 
ᑲᑭᑭᒋᑐᑕᐊᐧᑲᓄᐊᐧᐨ ᓇᐣᑕ ᑲᑭᐱᔑᑲᐧᒋᑐᑕᐊᐧᑲᓄᐊᐧᐨ, ᐅᑫᐧᓂᐊᐧᐣ 
ᐊᑯᓯᐃᐧᑲᒥᑯᐣ ᑲᓇᑕ ᑲᑭᐱᒧᑐᐸᐣ ᑲᐃᔑᓂᑲᑌᑭᐣ ‘ᑲᓇᑕ ᐅᑭᒪᐃᐧᐣ 
ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐣ’. ᐁᑲᐧ ᐊᔕᔾ ᑫᑲᐟ ᐅᓇᑯᓂᑫᐃᐧᑲᒥᐠ 
ᐅᑲᐅᓀᐣᑕᐣ ᑭᐡᐱᐣ ᒋᔕᐳᓇᐠ ᑎᐸᐦᐃᑫᐃᐧᐣ. ᐁᑲᐧ ᐅᐁᐧ ᐃᐧᑕᒪᑫᐃᐧᐣ 
ᐃᐧᒋᑫᒪᑲᐣ ᑭᐦᑭᑫᓂᒥᑯᐃᐧᓇᐣ ᒥᓇ ᑐᒋᑫᐃᐧᓇᐣ. 

ᐁᑲᐧ ᐅᐁᐧ ᐃᐧᑕᒪᑫᐃᐧᐣ ᑲᑭᑭᒋᔑᓭᑭᐣ ᑫᑯᓇᐣ ᐊᓂᒧᒋᑲᑌᐊᐧᐣ, ᑐᑲᐣ 
ᐃᐧᔭᓱᐃᐧ ᒪᒋᑐᐁᐧᐃᐧᐣ ᒥᓇ ᐱᔑᑲᐧᒋᑐᑕᐁᐧᐃᐧᐣ, ᓇᐣᑕ ᐊᐱᐣ ᐊᐃᐧᔭᐠ 
ᒋᐅᒋᒪᒋᑐᑕᑯᐊᐧᐨ. ᐁᑲᐧ ᒥᓇ ᐅᐁᐧ ᐃᐧᑕᒪᑫᐃᐧᐣ ᐊᐦᐃ ᐊᔑᑕᒋᑲᑌ 
ᐊᓂᐣ ᒪᔭᑦ ᑫᐃᔑᓇᑲᐧᐠ ᐅᐁᐧ ᑲᔭᓄᑲᑌᐠ ᑎᐸᐦᐃᑫᐃᐧᐣ. ᐁᑲᐧ ᑭᐡᐱᐣ ᑭᐣ 
ᒥᓇ ᑯᑕᐠ ᐊᐃᐧᔭ ᐊᐱᐣ ᐁᔭᓂᒥᓭᒪᑲᐠ ᑭᐱᒪᑎᓱᐃᐧᓂᐊᐧ ᐅᐁᐧ ᐱᐅᑕᓇᐠ 
ᑭᑎᔑᓭᐃᐧᓂᐊᐧᐣ ᐅᒋ ᓇᐣᑕ ᑲᔦ ᐊᐃᐧᔭ ᐁᐃᐧᐊᔭᒥᔭᐨ, ᐊᐦᐃ 
ᐃᐧᒋᐦᐃᐁᐧᐃᐧᐣ ᑕᑲᐧᐣ ᐸᑯᓭᓂᒧᐃᐧᐣ ᐅᒪ ᒥᓄᔭᐃᐧᐣ ᐃᐧᒋᐦᐃᐁᐧᐃᐧᐣ 
ᐱᐊᐧᐱᑯᐠ: 1-855-242-3310 ᓇᐣᑕ 
https://www.hopeforwellness.ca/. 

ᐁᑲᐧ ᑫᑯᓀᐣ ᐅᐁᐧ ᑲᐅᒋᑐᒋᑲᑌᐠ? 

‘ᑲᓇᑕ ᐅᑭᒪᐃᐧᐣ ᐊᑯᓯᐃᐧᑲᒥᑯᐣ’, ᑲᑭᒪᒋᑲᓇᐊᐧᐸᒪᑲᓄᐊᐧᐨ 
ᐊᓂᔑᓇᐯᐃᐧ ᐅᑕᑯᓯᐠ, ᐁᑲᐧ ᑲᑭᐱᒧᑐᐸᓂᐣ ᑲᓇᑕ ᐅᑭᒪᐃᐧᐣ. 
ᑭᒋᒪᒋᑐᑕᐁᐧᐃᐧᓇᐣ, ᐊᐦᐃᐠ ᒪᒥᑎᓀᐣᒋᑲᐣ, ᒪᒋᑲᓄᓂᐁᐧᐃᐧᐣ, ᐃᐧᔭᓱᐃᐧ 
ᒪᒋᑐᑕᐁᐧᐃᐧᐣ ᐁᑲᐧ ᐱᔑᑲᐧᒋᑐᑕᐁᐧᐃᐧᐣ, ᑭᑐᑕᐊᐧᑲᓄᐊᐧᐠ ᐅᑕᑯᓯᐠ 
ᑲᑭᐱᑎᑲᓇᑲᓄᐊᐧᐨ ᐅᑫᐧᓂᐊᐧᐣ ᐊᑯᓯᐃᐧᑲᒥᑯᐣ. 

ᐁᑲᐧ ᐅᐁᐧ ᑎᐸᐦᐃᑫᐃᐧᐣ ᑲᔭᓄᑲᑌᐠ ᐊᐦᐃ ᑲᓇᐊᐧᐸᒋᑲᑌ ᑲᑭᐱᒧᑐᐨ ᒥᓇ 
ᑲᑭᑲᓇᐊᐧᐸᑕᐠ ᐅᑭᒪᐃᐧᐣ ‘ᐅᑭᒪᐃᐧᐣ ᑲᓇᑕ ᐊᓂᔑᓇᐯᐃᐧ 
ᐊᑯᓯᐃᐧᑲᒥᑯᐣ’, ᐁᓂᓯᑕᐃᐧᓂᑲᑌᐠ ᑲᓇᑕ ᐁᑲ ᑲᐧᔭᐠ ᐁᑭᐅᒋᑲᓇᐁᐧᓂᒪᐨ 
ᐊᐃᐧᔭᐣ ᑲᑭᐱᑎᑫᓂᐨ ᐊᑯᓯᐃᐧᑲᒥᑯᐣ. ᐁᑲᐧ ᑎᐸᐦᐃᑫᐃᐧᐣ ᑲᐅᒋᓇᑐᒋᑲᑌᐠ 
ᑕᐱᐡᑯᐨ ᒥᐡᑕᐦᐃ ᑲᓇᑕ ᑲᑭᐱᑯᓇᑭᐣ ᐊᐃᐧᔭᐣ ᐅᐱᒪᑎᓱᐃᐧᓂᐊᐧᐣ 
ᑲᑭᐱᑎᑫᐃᐧᓇᐊᐧᐨ ‘ᑲᓇᑕ ᐅᑭᒪᐃᐧᐣ ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐣ’. ᐁᑲᐧ 
ᒪᐊᐧᐨ ᑲᐃᐡᐸᐠ ᑭᒋᐅᓇᑯᓂᑫᐃᐧᑲᒥᐠ ᐅᑭᑭᐦᑭᓇᐧᒋᑐᐣ ᐅᐁᐧ ᑎᐸᐦᐃᑫᐃᐧᐣ 
ᓇᑐᑕᒪᐃᐧᐣ ᒋᒪᒋᐊᓄᑲᑌᐠ ᐅᒋᒥᑭᔑᑲᓂᐱᓯᑦ 12, 2020. 

ᐁᑲᐧ ᑫᑯᓀᐣ ᐁᑲᓇᐊᐧᐸᒋᑲᑌᐠ ᐅᐁᐧ ᑲᓇᑐᑕᒪᓂᐊᐧᐠ ᑎᐸᐦᐃᑫᐃᐧᐣ? 

ᐁᑲᐧ ᑲᓇᑕ ᐅᑭᒪᐃᐧᐣ ᐅᑭᓇᑯᑕᐣ ᒋᑎᐸᐦᐊᒪᐊᐧᑲᓄᐊᐧᐨ 
ᑲᑭᐱᑎᑲᓇᑲᓄᐊᐧᐨ ᐊᐃᐧᔭᐠ ᑲᑭᑭᒋᒪᒋᑐᑕᐊᐧᑲᓄᐊᐧᐨ, ᒪᒥᑎᓀᐣᒋᑲᐣ, 
ᒪᒋᑲᓄᓂᐁᐧᐃᐧᐣ, ᐃᐧᔭᓱᐃᐧ ᒪᒋᑐᑕᐁᐧᐃᐧᐣ ᐁᑲᐧ ᐱᔑᑲᐧᒋᑐᑕᐁᐧᐃᐧᐣ ᐅᒪ 
‘ᑲᓇᑕ ᐅᑭᒪᐃᐧᐣ ᐊᓂᔑᓇᐯᐃᐧ ᐊᑯᓯᐃᐧᑲᒥᐠ’.  ᐁᑲᐧ ᑎᐸᐦᐃᑫᐃᐧᐣ ᐅᐁᐧ 

 
1 ᐅᑫᐧᓂᐊᐧᐣ ᒪᓯᓇᐦᐃᑲᓇᐣ ᑕᐱᐡᑯᐨ ᑎᐸᐦᐃᑫᐃᐧᐣ ᑲᐃᐧᐸᑭᑎᓂᑲᑌᐠ ᐁᑲᐧ ᐊᑎᐟ ᐃᑭᑐᐃᐧᓇᐣ ᑲᐃᐧᐣ ᒪᔭᑦ ᒋᐃᓂᑕᑲᐧᑭᐣ, ᐊᓂᒥᑕᑲᐧᓄᐣ ᐁᑲᐧ ᑭᒋᓂᑕᑲᐧᓄᐣ ᐁᑲᐧ ᐅᑫᐧᓂᐊᐧᐣ ᐃᑭᑐᐃᐧᓇᐣ ᐊᐦᐃᐠ ᐅᑭᒪᐃᐧᐣ-ᐊᓂᔑᓇᐯᐃᐧ 
ᐃᐧᒋᑐᐃᐧᓇᐣ ᐅᒋᓭᒪᑲᓄᐣ ᑲᐧᓂᐣ ᐊᐦᐃᐠ ᒋᐊᑌᑭᐣ ᒪᒥᓇᐧᒋᑫᐃᐧᓂᐠ. ᐁᑲᐧ ᐅᑫᐧᓂᐊᐧᐣ ᐃᑭᑐᐃᐧᓇᐣ ᐊᐸᒋᒋᑲᑌᐊᐧᓄᐣ ᑲᐧᔭᐠ ᒋᐃᔑᓇᑲᐧᐠ ᐅᓇᑯᓂᑫᐃᐧᓂᐠ, ᓇᐣᑕ ᑲᔦ ᒋᔭᓂᒧᒋᑲᑌᑭᐣ ᐱᐅᑕᓇᐠ ᐃᔑᓭᐃᐧᓇᐣ. 

ᒥᓂᑯᐠ ᑕᐸᑭᑎᓇᑲᓄ $10,000 ᓀᐃᐧᐨ $200,000 ᑲᓀᐣᑎᔭᐣ ᔓᓂᔭᐣ, 
ᐁᑲᐧ ᐱᓇᒪ ᑕᑲᓇᐊᐧᐸᒋᑲᑌ ᑲᔭᐱᒐᐠ ᒪᒋᑐᑕᐁᐧᐃᐧᐣ. 

ᐁᑲᐧ ᑲᑌᐦᐱᓭᐊᐧᐨ ᐊᐃᐧᔭᐠ ᑎᐸᐣ ᑕᒥᓇᑲᓄᐊᐧᐠ ᑎᐸᐦᐃᑫᐃᐧᐣ 
ᒋᑲᓇᐊᐧᐸᒋᑲᑌᓂᐠ ᒥᓂᑯᐠ ᑲᑭᒪᒋᑐᑕᐊᐧᑲᓄᐊᐧᐨ ᒥᓇ ᑲᑭᐊᓂᒥᐦᐃᑯᐊᐧᐨ 
ᐅᐱᒪᑎᓱᐃᐧᓂᐊᐧᐠ ᑲᑭᐱᑎᑲᓇᑲᓄᐊᐧᐸᐣ ᐅᒪ ‘ᑲᓇᑕ ᐅᑭᒪᐃᐧᐣ 
ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐠ’. 

ᐁᑲᐧ ᐅᑫᐧᓂᐊᐧᐣ ᑫᑯᓇᐣ ᑎᐸᐦᐃᑫᐃᐧᓂᐠ ᑕᐊᔭᐊᐧᓄᐣ: 

• ᐁᑲᐧ ᓇᑕᐃᐧᐦᐃᐁᐧᐃᐧᐣ ᔓᓂᔭᐃᐧ ᐱᒧᒋᑫᐃᐧᐣ ᒪᒪᐤ $150,000 
ᑲᓀᐣᑎᔭᐣ ᔓᓂᔭᓇᐣ ᐅᑲᐸᑭᑎᓇᐣ ᒋᐃᐧᒋᑐᒋᐣ ᓇᑕᐃᐧᐦᐃᐁᐧᐃᐧᐣ, 
ᒥᓄᔭᐃᐧᐣ, ᒪᒥᓇᐧᒋᑫᐃᐧᐣ, ᑲᑲᓇᐁᐧᐣᒋᑲᑌᑭᐣ ᐃᔑᑭᔑᐁᐧᐃᐧᓇᐣ, 
ᑭᐦᑭᓄᐦᐊᒪᑫᐃᐧᐣ ᐁᑲᐧ ᑭᑭᓇᐧᒋᒋᑫᐃᐧᓇᐣ. 

• ᐁᑲᐧ ᓇᓇᑕᐃᐧᑭᑫᐣᒋᑫᐃᐧᐣ ᒥᓇ ᒪᒥᓇᐧᒋᑫᐃᐧᐣ ᔓᓂᔭᐣ 
ᐅᑲᐸᑭᑎᓇᐣ $235,500,000 ᑲᓀᐣᑎᔭᐣ ᔓᓂᔭᓇᐣ ᒋᐃᐧᒋᑐᐨ 
ᓇᓇᑕᐃᐧᑭᑫᐣᒋᑫᐃᐧᐣ ᒥᓇ ᑭᐦᑭᓄᐦᐊᒪᑫᐃᐧᐣ ᐅᐁᐧ ᐅᒋ ‘ᑲᓇᑕ 
ᐅᑭᒪᐃᐧᐣ ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐣ’, ᒥᓇ ᒋᑲᓇᐁᐧᐣᒋᑲᑌᐠ 
ᐱᐅᑕᓇᐠ ᑲᑭᐃᔑᑕᑲᐧᑭᐣ ‘ᑲᓇᑕ ᐅᑭᒪᐃᐧᐣ ᐊᓂᔑᓇᐯᐃᐧ 
ᐊᑯᓯᐃᐧᑲᒥᑯᐣ’, ᐁᑲᐧ ᒥᓇ ᓂᑲᐧᐊᐧᑲᓇᐣ ᑲᐃᔑᑕᑲᐧᑭᐣ ᐅᑫᐧᓂᐊᐧᐣ 
ᐊᑯᓯᐃᐧᑲᒥᑯᐣ ᐅᒋ; ᐁᑲᐧ 

• ᒥᓇ $150,000,000 ᑲᓀᐣᑎᔭᐣ ᔓᓂᔭᐣ ᒋᓇᑲᓴᐨ ᐊᓂᔑᓇᐯᐃᐧ 
ᐃᐧᒋᐦᐃᐁᐧᐃᐧᐣ ᑲᓇᑕ, ᐅᒪ ᐱᒧᒋᑫᐃᐧᓂᐠ ᐅᒋ, ᒋᐃᐧᒋᔭᑲᓄᐊᐧᐨ 
ᐅᑫᐧᓂᐊᐧᐠ ᐊᐃᐧᔭᐠ ᐅᒥᓄᔭᐃᐧᓂᐊᐧᐠ ᒥᓇ ᐅᒥᓄᓭᐃᐧᓂᐊᐧᐠ ᐁᑲᐧ 
ᑲᐧᔭᐠ ᒋᐊᓄᑭᑲᒋᑲᑌᐠ ᐅᐁᐧ ᓇᑯᒋᑫᐃᐧ ᓇᑯᑕᒪᐃᐧᐣ. 

ᐁᑲᐧ ᐊᐊᐧᔑᒣ ᐃᐧᑭᑫᐣᑕᒪᓂᐣ ᐅᑫᐧᓂᐊᐧᐣ ᑎᐸᐦᐃᑫᐃᐧᓇᐣ ᑲᔭᐱᒐᑭᐣ ᐁᑲᐧ 
ᑲᔦ ᓇᑐᑕᒪᐃᐧᐣ ᑲᐃᔑᐸᑯᓭᐣᑕᑲᐧᐠ ᑲᐊᐧᐸᑕᓇᐊᐧ ᐅᒪ ᓇᑯᒋᑫᐃᐧ 
ᓇᑯᑕᒪᐃᐧᓂᐠ. ᐁᑲᐧ ᐅᐁᐧ ᓇᑯᒋᑫᐃᐧᐣ ᓇᑯᑕᒪᐃᐧᐣ ᒪᓯᓇᐦᐃᑲᐣ ᑲᒥᑲᐣ ᒥᓇ 
ᑫᑯᓇᐣ ᑲᐅᓇᑌᑭᐣ ᐅᒪ ᑲᓇᑕ ᐅᑭᒪᐃᐧᐣ ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐣ 
ᑎᐸᐦᐃᑫᐃᐧᐣ ᐱᐊᐧᐱᑯᐠ: www.IHClassAction.ca. 

ᐁᑲᐧ ᐊᐊᐧᓀᐣ ᐊᔑᑎᓇᑲᓄᐨ ᐅᒪ ᓇᑯᑕᒪᐃᐧ ᑎᐸᐦᐃᑫᐃᐧᓂᐠ? 

ᐁᑲᐧ ᐅᑫᐧᓂᐊᐧᐠ ᐊᐃᐧᔭᐠ ᑲᐱᑎᑫᓭᐊᐧᐨ: 

1) ᒪᔭᑦ ᐊᐃᐧᔭᐠ ᑲᐱᑎᑫᓭᐊᐧᐨ: ᐁᑲᐧ ᑲᑭᓇ ᐊᐃᐧᔭᐠ 
ᑲᑭᐱᑎᑲᓇᑲᓄᐊᐧᐨ ᐅᒪ ‘ᑲᓇᑕ ᐅᑭᒪᐃᐧᐣ ᐊᓂᔑᓇᐯᐃᐧ 
ᐊᑯᓯᐃᐧᑲᒥᑯᐣ’ ᒣᑲᐧᐨ ᑲᑭᐱᒧᑐᐨ ᑲᓇᑕ ᐅᑭᒪᐃᐧᐣ ᐅᐁᐧ 
ᑲᔭᐦᑭᐊᐧᐠ (ᐅᒋᒥᑭᔑᑲᓂᐱᓯᑦ 1, 1936 ᓀᐃᐧᐨ ᒪᑯᔐᑭᔑᑲᐱᓯᑦ 
31, 1981). 

http://www.hopeforwellness.ca/
http://www.ihclassaction.ca/


 

2)  ᑎᐯᐣᒋᑫᐃᐧᐣ ᐊᐃᐧᔭᐠ ᑲᐅᒋᐊᐧᐨ: ᐅᑫᐧᓂᐊᐧᐠ ᒪᔭᑦ 
ᑭᑎᐯᐣᒋᑫᐃᐧᓂᐠ ᐊᐃᐧᔭᐠ ᑲᐅᒋᐊᐧᐨ ᑲᐃᓇᑲᓄᐊᐧᐨ. 

ᐅᑫᐧᓂᐊᐧᐠ ᐁᑕ ᑭᑎᐯᐣᒋᑫᐃᐧᓂᐠ ᐊᐃᐧᔭᐠ ᑲᐅᒋᐊᐧᐨ ᑕᐱᑎᑫᓭᐊᐧᐠ 
ᒋᐯᔑᑯ ᒥᓇᑲᓄᐊᐧᐨ ᑎᐸᐦᐃᑫᐃᐧᐣ ᐅᒪ ᓇᑯᑕᒪᐃᐧᓂᐠ. ᐁᑲᐧ ᒋᐱᑎᑫᓭᔭᐣ, 
ᐅᐊᐧᐁᐧ ᑭᑎᐯᐣᒋᑫᐃᐧᓂᐠ ᐊᐃᐧᔭ ᑲᐅᒋᐨ ᐅᑫᐧᓂᐊᐧᐣ ᒋᐊᔭᒋᐣ: 

1) ᑐᑲᐣ ᑲᑭᐱᑎᑲᓇᑲᓄᐸᐣ ᐅᒪ ‘ᑲᓇᑕ ᐅᑭᒪᐃᐧᐣ ᐊᓂᔑᓇᐯᐃᐧ 
ᐊᑯᓯᐃᐧᑲᒥᑯᐠ’ ᒣᑲᐧᐨ ᑲᔭᐦᑭᐊᐧᑭᐣ ᐅᑫᐧᓂᐊᐧᐣ ‘ᑲᓇᑕ ᐅᑭᒪᐃᐧᐣ 
ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐣ’ ᑲᑭᐱᒧᑐᐸᐣ ᑲᓇᑕ ᐅᑭᒪᐃᐧᐣ, 
ᐁᑲᐧ, 

2) ᑲᑭᒪᒋᑐᑕᐊᐧᑲᓄᐊᐧᐨ, ᑐᑲᐣ ᑲᔦ ᒪᒥᑎᓀᐣᒋᑲᓂᐠ, 
ᒪᒋᑲᓄᓂᐁᐧᐃᐧᓂᐠ, ᐃᐧᔭᓱᐃᐧ ᒪᒋᑐᑕᐁᐧᐃᐧᓂᐠ ᐁᑲᐧ 
ᐱᔑᑲᐧᒋᑐᑕᐁᐧᐃᐧᓂᐠ, ᒣᑲᐧᐨ ᑲᑭᐱᒋᔑᓂᐊᐧᐨ ‘ᑲᓇᑕ ᐅᑭᒪᐃᐧᐣ 
ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐠ’.  

ᐁᑲᐧ ᒪᓯᓇᐦᐃᑲᑌᐊᐧᐣ ᐅᑫᐧᓂᐊᐧᐣ ‘ᑲᓇᑕ ᐅᑭᒪᐃᐧᐣ ᐊᓂᔑᓇᐯᐃᐧ 
ᐊᑯᓯᐃᐧᑲᒥᑯᐣ’ ᒥᓇ ᑲᑭᔭᐦᑭᐊᐧᐠ ᑲᑭᐃᔑᐱᒧᑐᒋᐣ ᐅᐊᐧᐁᐧ ᑲᓇᑕ 
ᐅᑭᒪᐃᐧᐣ ᐁᑲᐧ ᐅᒪ ᑲᐊᐧᐸᑕᓇᐊᐧ: www.IHClassAction.ca. ᓇᐣᑕ 
ᑲᔦ ᐱᐊᐧᐱᑯᐠ ᐃᔑᒪᓯᓇᐦᐃᑫᐣ ᐅᒪ Info-IH@IHClassAction.ca 
ᒋᒥᓂᑯᔭᐣ ᑲᒪᓯᓇᐦᐃᑲᑌᑭᐣ ᐊᑯᓯᐃᐧᑲᒥᑯᐣ. 

ᐁᑲᐧ ᐊᐊᐧᓀᓇᐠ ᐁᐊᔭᒥᑕᒪᑫᐊᐧᐨ ᐅᐁᐧ ᓇᑯᑕᒪᐃᐧᐣ ᐅᒋ? 

ᐁᑲᐧ ᐅᑫᐧᓂᐊᐧᐠ ᐅᑕᔭᒥᑕᒪᑫᐠ ᑲᐃᐧᒋᐦᐃᐁᐧᐊᐧᐨ ᑲᐧᐢᑭ ᒥᐣᐢᑭ LLP, ᑯᐯᕑ 
ᕑᐃᑯᓫ LLP, ᒣᕑᒐᐣᐟ ᐅᑕᔭᒥᑕᒪᑫᐠ LLP, ᐁᑲᐧ ᑭᓫᐊᔾᐣ ᐅᑕᔭᒥᑕᒪᑫᐠ 
LLP. ᐁᑲᐧ ᐅᑫᐧᓂᐊᐧᐣ ᐊᔭᒥᑕᒪᑫᐃᐧᑲᒥᑯᐣ ᑫᐃᔑᑭᑐᔭᐣ ᐃᐧᑕᒪᑫᐃᐧᓇᐣ 
ᒪᓯᓇᐦᐃᑲᑌᐊᐧᓄᐣ ᐅᒪ ᒐᐸᔑᐢ ᐃᐧᑕᒪᑫᐃᐧ ᒪᓯᓇᐦᐃᑲᓂᐠ. 

ᐁᑲᐧ ᑲᐧᓂᐣ ᑲᑎᐸᐦᐃᑫᓯᐣ ᑭᐡᐱᐣ ᑎᐱᓇᐁᐧ ᐊᔭᒥᔭᔦᐠ ᐅᑕᔭᒥᑕᒪᑫᐠ. ᐁᑲᐧ 
ᑲᐧᓂᐣ ᐅᑕᔭᒥᑕᒪᑫᐠ ᑕᐅᒋᑎᐸᐦᐊᒪᐊᐧᑲᓄᐊᐧᐠ ᐅᒪ ᓇᑯᑕᒪᐃᐧᓂᐠ, 
ᓇᑕᐃᐧᐦᐃᐁᐧᐃᐧ ᐱᒧᒋᑫᐃᐧᓂᐠ, ᓇᐣᑕ ᓇᓇᑕᐃᐧᑭᑫᐣᒋᑫᐃᐧᓂᐠ ᒥᓇ 
ᑭᑭᓇᐧᒋᒋᑫᐃᐧᓂᐠ. ᐁᑲᐧ ᐅᑕᔭᒥᑕᒪᑫᐠ ᐅᑲᑲᑫᐧᒋᒪᐊᐧᐣ 
ᑭᒋᐅᓇᑯᓂᑫᐃᐧᑲᒥᐠ ᒋᔕᐳᓇᐠ ᐸᑲᐣ ᒋᐅᒋᑎᐸᐦᐊᒪᑯᐊᐧᐨ ᐅᑫᐧᓂᐊᐧᐣ 
ᑲᓇᑕ ᐅᑭᒪᐃᐧᐣ. 

ᓇᑯᑕᒪᐃᐧ ᑎᐸᐦᐃᑫᐃᐧᐣ ᑲᐃᐧᔕᐳᓂᑲᑌᐠ ᒋᓇᑐᒋᑲᑌᐠ 

ᐁᑲᐧ ᐅᐡᑭᐸᑲᐃᐧᐱᓯᑦ 10 ᐁᑲᐧ 11, 2025, ᑭᒋᐅᓇᑯᓂᑫᐃᐧᑲᒥᐠ 
ᓇᑯᑕᒪᐃᐧ ᑎᐸᐦᐃᑫᐃᐧᐣ ᑲᐃᐧᔕᐳᓂᑲᑌᐠ ᑕᓇᑐᒋᑲᑌ ᑭᐡᐱᐣ 
ᑫᔕᐳᓂᑲᑌᑫᐧᐣ ᓇᑯᒋᑫᐃᐧ ᓇᑯᑕᒪᐃᐧᐣ, ᒥᓇ ᑫᔕᐳᓂᑲᑌᑫᐧᐣ 
ᐅᑕᔭᒥᑕᒪᑫᐠ ᐸᑲᐣ ᒋᐅᒋᑎᐸᐦᐊᒪᐊᐧᑲᓄᐊᐧᐨ. ᐁᑲᐧ ᑭᒋᐅᓇᑯᓂᑫᐃᐧᑲᒥᐠ 
ᒋᐅᓀᐣᑕᐠ ᑭᐡᐱᐣ ᐅᐁᐧ ᓇᑯᑕᒪᐃᐧ ᑎᐸᐦᐃᑫᐃᐧᐣ ᑲᐧᔭᐠ ᐃᔑᓇᑲᐧᓂᓂᑫᐧᐣ, 
ᒥᓇ ᒥᓇᐧᔑᓂᑫᐧᐣ, ᒥᓇ ᒋᐃᐧᒋᐦᐃᑯᐊᐧᐨ ᐊᐃᐧᔭᐠ ᑲᓇᑐᑕᒪᐊᐧᐨ, 

ᐁᑲᐧ ᑫᑯᓀᓇᐣ ᓂᑭᑫᓂᒥᑯᐃᐧᓇᐣ ᒥᓇ ᐸᑲᐣ ᑫᑯᓇᐣ ᑫᑭᑐᑕᒪᓂᐣ? 

1. ᐁᑲᐧ ᑲᐧᓂᐣ ᓇᐣᑕ ᑐᑕᐣ 

ᐁᑲᐧ ᑭᐡᐱᐣ ᓇᐦᐁᐣᑕᒪᐣ ᐅᐁᐧ ᓇᑯᑕᒪᐃᐧᐣ ᑲᐃᔑᓇᑲᐧᐠ, ᑲᐧᓂᐣ ᑕᑲᐨ 
ᓇᐣᑕ ᑲᑐᑕᓯᐣ. ᐁᑲᐧ ᑭᐡᐱᐣ ᑭᒋᐅᓇᑯᓂᑫᐃᐧᑲᒥᐠ ᔕᐳᓇᐠ ᑎᐸᐦᐃᑫᐃᐧ 
ᓇᑯᑕᒪᐃᐧᐣ, ᐊᐊᐧᔑᒣ ᐃᐧᑕᒪᑫᐃᐧᐣ ᑲᒥᓂᑯᓇᐊᐧ ᐊᓂᐣ ᑫᑐᑕᒣᐠ 
ᒋᒧᐡᑭᓀᐱᐦᐊᒣᐠ ᐅᐁᐧ ᑎᐸᐦᐃᑫᐃᐧᐣ. 

2. ᐁᑲᐧ ᑭᐡᐱᐣ ᐊᓂᐁᐧᐣᑕᒪᐣ ᐅᐁᐧ ᓇᑯᑕᒪᐃᐧᐣ ᑲᐃᔑᓇᑲᐧᐠ ᓇᐣᑕ 
ᑲᔦ ᑎᐸᐦᐃᑫᐃᐧᐣ ᑲᓇᑐᑕᒪᐊᐧᐨ ᐅᑫᐧᓂᐊᐧᐠ ᐅᑕᔭᒥᑕᒪᑫᐠ 

ᐁᑲᐧ ᑭᐡᐱᐣ ᐊᓂᐁᐧᐣᑕᒪᐣ ᐅᐁᐧ ᓇᑯᑕᒪᐃᐧᐣ ᑲᐃᔑᓇᑲᐧᐠ, ᓇᐣᑕ ᑲᔦ ᐁᑲ 
ᓇᐦᐁᐣᑕᒪᐣ ᒥᓂᑯᐠ ᔓᓂᔭᓇᐣ ᑲᓇᑐᑕᒪᐊᐧᐨ ᐅᑕᔭᒥᑕᒪᑫᐠ, ᐁᑲᐧ ᐁᑲ 
ᐁᓇᑕᐁᐧᐣᑕᒪᐣ ᓇᑯᑕᒪᐃᐧᐣ ᓇᐣᑕ ᒥᓂᑯᐠ ᔓᓂᔭᓇᐣ ᑲᓇᑯᒪᐨ 
ᑭᒋᐅᓇᑯᓂᑫᐃᐧᑲᒥᐠ, ᐊᐦᐃ ᑕᐃᔑᓭ ᒋᒧᐡᑭᓀᐱᐦᐊᒪᐣ ᑭᐱᑎᓂᑫᐃᐧ ᐯᐸᐣ 
ᐁᑲᐧ ᒋᒥᓇᐨ ᐅᐊᐧᐁᐧ ᐃᐧᑕᒪᑫᐃᐧ ᐊᓄᑭᓇᑲᐣ ᐊᒪᐧᔦ ᒪᐦᑯᐱᓯᑦ 23. 2025 
ᐊᐦᐃ ᒋᔭᐸᒋᑐᔭᐣ ᒐᐸᔑᐢ ᑲᒪᓯᓇᐦᐃᑲᑌᐠ. ᐁᑲᐧ ᐅᑫᐧᓂᐊᐧᐠ ᑲᐃᐧᐣ ᒥᐡᑯᐨ 
ᐊᐱᐣ ᐅᑲᑭᓇᑐᑕᓯᓇᐊᐧ ᑎᐸᐦᐃᑫᐃᐧ ᓇᑯᑕᒪᐃᐧᐣ ᐅᒪ ᓇᑯᑕᒪᐃᐧᓂᐠ 
ᑭᐡᐱᐣ ᐊᐱᐣ ᐅᐁᐧ ᑎᐸᐦᐃᑫᐃᐧ ᓇᑯᑕᒪᐃᐧᐣ ᔕᐳᓇᐠ ᐅᐊᐧᐁᐧ 
ᑭᒋᐅᓇᑯᓂᑫᐃᐧᑲᒥᐠ. 

ᐁᑲᐧ ᐅᐁᐧ ᑭᐱᑎᓂᑫᐃᐧ ᒧᐡᑭᓀᐱᐦᐃᑲᐣ ᐯᐸᐣ ᐅᒪ ᑲᑭᐃᔑᒥᑲᐣ 
ᐱᐊᐧᐱᑯᐠ: www.IHClassAction.ca ᓇᐣᑕ ᑲᓄᐡ ᐃᐧᑕᒪᑫᐃᐧ 
ᐊᓄᑭᓇᑲᐣ ᐅᒪ at 1-888-592-9101 ᓇᐣᑕ Info-
IH@IHClassAction.ca, ᓇᐣᑕ ᒪᓯᓇᐦᐃᑫᐣ ᐅᒪ: ᑲᓇᑕ ᐅᑭᒪᐃᐧᐣ 
ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐣ, 410-220, 12 Avenue SW, Building 
C, Calgary, Alberta T2R 0E9. 

ᐁᑲᐧ ᑭᐡᐱᐣ ᐁᑲ ᐁᐃᐧᐃᐧᒋᑐᔭᐣ ᐅᐁᐧ ᑎᐸᐦᐃᑫᐃᐧ ᓇᑯᑕᒪᐃᐧᐣ 

ᐁᑲᐧ ᑭᐡᐱᐣ ᐁᑲ ᐁᐃᐧᐃᐧᒋᑐᔭᐣ ᐅᐁᐧ ᑎᐸᐦᐃᑫᐃᐧ ᓇᑯᑕᒪᐃᐧᐣ ᐁᑲᐧ 
ᐁᒪᒥᑎᓀᐣᑕᒪᐣ ᐸᑲᐣ ᐁᐃᐧᐱᑐᔭᐣ ᑭᐣ ᑭᑐᓇᑯᓂᑫᐃᐧᐣ ᐅᐁᐧ 
ᑭᒪᒋᑐᑕᐃᐧᑯᐃᐧᐣ ᐅᒋ, ᑐᑲᐣ ᑭᒪᒥᑎᓀᐣᒋᑲᓂᐠ, ᑭᒪᒋᓂᑯᐃᐧᓂᐠ, 
ᑭᐃᐧᔭᓱᐃᐧ ᒪᒋᑐᑕᑯᐃᐧᓂᐠ ᐁᑲᐧ ᒋᐱᔑᑲᐧᒋᑐᑕᑯᐃᐧᓂᐠ, ᐅᒪ ‘ᑲᓇᑕ 
ᐅᑭᒪᐃᐧᐣ ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐠ’, ᑭᔭᑦ ᑲᐃᐧᐣ ᑲᐃᐧᒋᑐᓯᐣ ᐅᐁᐧ 
ᒪᒪᐤ ᓇᑯᑕᒪᐃᐧᐣ “ᐁᑲ ᑭᔭᑦ ᒋᔭᔑᑎᓂᑯᔭᐣ”. 

ᐁᑲᐧ ᑭᐡᐱᐣ ᐁᑲᐧ ᐁᐃᐧᐃᐧᒋᑐᔭᐣ, ᐊᔕᔾ ᒋᐸᑭᑎᓇᒪᐣ ᐁᑲ ᐁᐃᐧᐃᐧᒋᑐᔭᐣ 
ᒧᐡᑭᓀᐱᐦᐃᑲᐣ ᐯᐸᐣ ᐊᒪᐧᔦ ᑎᐱᓭᐠ ᑲᐃᐧᐃᔑ ᔕᐳᓂᑲᑌᐠ. ᐁᑲᐧ ᐁᑲ 
ᑲᐃᐧᐃᐧᒋᑐᔭᐣ ᒪᒪᐤ ᓂᑯᑕᐧᓱᒥᑕᓇ 

(60) ᑭᔑᑲ ᒋᐸᑭᑎᓇᒪᐣ ᐊᐱᐣ ᐅᐁᐧ ᒪᔭᑦ ᑲᐃᓇᑭᓯᐨ 
ᑭᒋᐅᓇᑯᓂᑫᐃᐧᑲᒥᐠ ᑲᑭᐃᔑᔕᐳᓇᐠ ᐅᐁᐧ ᑎᐸᐦᐃᑫᐃᐧ ᓇᑯᑕᒪᐃᐧᐣ. 

ᐁᑲᐧ ᐅᐁᐧ ᐁᑲ ᑲᐃᐧᐃᐧᒋᑐᔭᐣ ᒧᐡᑭᓀᐱᐦᐃᑲᐣ ᐯᐸᐣ ᐅᒪ ᑲᑭᐃᔑᒥᑲᐣ 
ᑲᓇᑕ ᐅᑭᒪᐃᐧᐣ ᐊᑯᓯᐃᐧᑲᒥᑯᐣ ᐅᒪ ᐱᐊᐧᐱᑯᐠ: 
www.IHClassAction.ca ᓇᐣᑕ ᑲᓄᐡ ᐃᐧᑕᒪᑫᐃᐧ ᐊᓄᑭᓇᑲᐣ ᐅᒪ at 
1-888-592-9101 ᓇᐣᑕ Info-IH@IHClassAction.ca, ᓇᐣᑕ 
ᒪᓯᓇᐦᐃᑫᐣ ᐅᒪ: ᑲᓇᑕ ᐅᑭᒪᐃᐧᐣ ᐊᓂᔑᓇᐯᐃᐧ ᐊᑯᓯᐃᐧᑲᒥᑯᐣ, 410-
220, 12 Avenue SW, Building C, Calgary, Alberta T2R 0E9. 

ᐁᑲᐧ ᐁᑲ ᑲᐃᐧᐃᐧᒋᑐᔭᐣ ᑲᐃᐧᐣ ᐅᐁᐧ ᐯᔑᑲᐧᐣ ᓇᑯᑕᒪᐃᐧᐣ ᑲᐃᒋᑲᑌᐠ. ᐁᑲᐧ 
ᒥᓇ ᑭᐡᐱᐣ ᐁᑲ ᑌᐯᐤᑕᒪᐣ ᐅᐁᐧ ᑎᐸᐦᐃᑫᐃᐧ ᓇᑯᑕᒪᐃᐧᐣ, ᑭᔭᑦ 
ᑭᑕᐃᐧᑕᐣ ᐁᑲᐧ ᑭᐱᑎᓂᑫᐃᐧ ᐯᐸᐣ ᒋᔭᐸᒋᑐᔭᐣ ᐅᒪ ᐃᐡᐱᒥᐠ 
ᑲᒪᓯᓇᐦᐃᑲᑌᐠ ᑫᑐᑕᒪᐣ. 

3. ᐁᑲᐧ ᑲᐃᐧᑲᓇᐊᐧᐸᑕᒪᐣ ᐅᐁᐧ ᐅᓇᑯᓂᑫᐃᐧᐣ 

ᐁᑲᐧ ᑭᐡᐱᐣ ᐁᐃᐧᑲᓇᐊᐧᐸᑕᒪᐣ ᐅᐁᐧ ᑎᐸᐦᐃᑫᐃᐧ ᓇᑯᑕᒪᐃᐧᐣ 
ᔕᐳᓂᑫᐃᐧᐣ ᐅᓇᑯᓂᑫᐃᐧᐣ, ᑭᔭᑦ ᑫᒋᐁᐧ ᑭᑕᐱᔕ ᐅᒪ ᐊᑕᐊᐧ, 
ᐅᐣᑌᕑᐃᔪ, ᓇᐣᑕ ᑲᔦ ᐊᐦᐃᐠ ᐱᐊᐧᐱᑯᐠ ᑭᑕᐅᒋᑲᓇᐊᐧᐸᑫ ᑐᑲᐣ ᑯᑕᑭᔭᐠ 
ᐊᐃᐧᔭᐠ ᑲᐃᐧᐅᒋᓇᑐᑕᒧᐊᐧᐨ ᐁᑲᐧ ᑕᐅᓇᒋᑲᑌ ᐅᒪ ᐱᐊᐧᐱᑯᐠ  
www.IHClassAction.ca. 

ᐁᑲᐧ ᐊᐊᐧᔑᒣ ᐃᐧᑭᑫᐣᑕᒪᐣ 

ᐁᑲᐧ ᐊᐊᐧᔑᒣ ᐃᐧᑭᑫᐣᑕᒪᐣ ᐅᐁᐧ ᐊᔓᑕᒪᑫᐃᐧᐣ ᑎᐸᐦᐃᑫᐃᐧᐣ ᐅᒋ, ᑭᔭᑦ ᑲᓇᐊᐧᐸᑕᐣ ᑲᒪᓯᓇᐦᐃᑲᑌᑭᐣ ᑲᓇᑕ ᐅᑭᒪᐃᐧᐣ 
ᐊᑯᓯᐃᐧᑲᒥᑯᐣ ᐱᐊᐧᐱᑯᐠ ᐅᒪ: www.IHClassAction.ca. 

ᐁᑲᐧ ᑭᔭᑦ ᑲᔦ ᐅᐊᐧᐁᐧ ᐅᑕᓄᑭᑕᒪᑫ ᑭᑕᑲᓄᓇ ᐅᒪ 1-888-592-9101 ᓇᐣᑕ Info-IH@IHClassAction.ca, ᓇᐣᑕ ᑲᔦ 
ᑲᐱᒧᒋᑲᑌᐠ ᒪᓯᓇᐦᐃᑲᐣ ᐅᒪ: ᑲᓇᑕ ᐅᑭᒪᐃᐧᐣ ᐊᑯᓯᐃᐧᑲᒥᑯᐣ ᐃᐧᑕᒪᑫᐃᐧᐣ ᐅᑕᓄᑭᑕᒪᑫ, 410-220, 12 Avenue SW, 
Building C, Calgary, Alberta T2R 0E9. 

ᐁᑲᐧ ᑭᔭᑦ ᑭᑕᑲᓄᓇᐠ ᐅᑫᐧᓂᐊᐧᐠ ᐅᑕᔭᒥᑕᒪᑫᐠ ᑲᒪᓯᓇᐦᐃᑲᓯᐊᐧᐨ ᒐᐸᔑᐢ. ᐁᑲᐧ ᑲᐧᓂᐣ ᑲᑎᐸᐦᐊᒪᐊᐧᓯᐠ ᑭᐡᐱᐣ ᐊᔭᒥᔭᑕᐧ 
ᐅᑫᐧᓂᐊᐧᐠ ᐅᑕᔭᒥᑕᒪᑫᐠ ᐅᐁᐧ ᑎᐸᐦᐃᑫᐃᐧᐣ ᒥᓇ ᑭᓱᓇᑯᑕᒪᐃᐧᐣ ᐅᒋ. 

ᑲᐧᐢᑭ ᒥᐣᐢᑭ LLP 20 Queen St West  
 ᑐᕑᐊᐧᐣᑐ, ON M5H 3R4 
 ᐱᐊᐧᐱᑯᐠ: indianhospitalsclassaction@kmlaw.ca  
 ᐁᑲ ᑲᔭᑭᑌᐠ ᒪᒋᑭᑐᐃᐧᐣ: 1-866-777-6308 

ᑯᐯᕑ ᕑᐃᑯᓫ LLP 77 ᒋᐸᐧᐊᐧ ᒥᑲᓇ  
 ᔐᕑᐃᐧᐟ ᐸᕑᐠ, AB T8A 6J7  
 ᐱᐊᐧᐱᑯᐠ: info@cooperregel.ca  
 ᐁᑲ ᑲᔭᑭᑌᐠ ᒪᒋᑭᑐᐃᐧᐣ: 1-866-777-6308 

ᒣᕑᒐᐣᐟ ᐅᑕᔭᒥᑕᒪᑫᐠ LLP 2710 17th Avenue SE 
 ᑲᕑᑭᕑᐃ, AB T2A 0P6 
 ᐱᐊᐧᐱᑯᐠ: hospitals@merchantlaw.com  
 ᐁᑲ ᑲᔭᑭᑌᐠ ᒪᒋᑭᑐᐃᐧᐣ: 1-888-652-7020 

ᑭᓫᐊᔾᐣ ᐅᑕᔭᒥᑕᒪᑫᐠ LLP 1385 West 8th Avenue #400  
 ᐸᐣᑯᐯᕑ, BC V6H 3V9  
 ᐁᑲ ᑲᔭᑭᑌᐠ ᒪᒋᑭᑐᐃᐧᐣ: 604-874-7171 
 ᐱᐊᐧᐱᑯᐠ: ihclassaction@callkleinlawyers.com 
 
 
 

ᐅᐁᐧ ᐃᐧᑕᒪᑫᐃᐧᐣ ᐊᐦᐃᐠ ᑭᐅᒋᔕᐳᓂᑲᑌᐠ ᑲᓇᑕ ᑭᒋᐅᓇᑯᓂᑫᐃᐧᑲᒥᑯᐠ. 

